HALMASHAURI YA WILAYA YA KYELA
KUMBUKUMBU ZA MKUTANO WA  KAWAIDA WA BARAZA LA MADIWANI  ULIOFANYIKA KWENYE UKUMBI WA MIKUTANO WA COMMUNITY CENTRE TAREHE 25.01.2012
KUMB.  NA.  KDC/01/11:  WAJUMBE WALIOHUDHURIA:
1.   Mh. G.M.  Kipija	        	-  D/K/ Kyela               -		Mwenyekiti
1.   Ndg. C.R.Kasongo.        	-  Kaimu Mkurugenzi Mtendaji (W)	-Katibu
1.   Mh. N.E. Mwakalukwa	-  D/K/ Talatala		-	 	Mjumbe
1.   Mh. J.B. Mwafrika		-  D/K/ Ndobo		-		“
1.   Mh. N.J. Kasunga		-  D/V/ Maalum		-		“
1.   Mh.  T.A. Mwakatika	-  D/V/ Maalum		-		“
1.   Mh. A.N. Mwakisaje	-  D/K/ Ikimba		-		“
1.   Mh. P.L. Mwambafula	-  D/K/  Bujonde		-		“	
1.   Mh. Z.S. Mwakagenda	-  D/K/ Ikama		-		“
10.  Mh. V.W. Kanyanyila	-  D/K/ Lusungo		-		“
11.  Mh. A.M Minga		-  D/K/ Itope		-	       “
12. Mh. T.J. Mbalaswa	         -  D/V Maalum		-		“
13. Mh. W.M. Majuni		-  D/K/ Kajunjumele	-		“
14.  Mh. Dr. H.A. Mwakifuna  -  D/K/ Ipinda		-		“  
15.  Mh. S.L. Mwangalaba      -  D/K/  Ipande		-		“
16. Mh. S.P. Ipopo		 -  D/V/ Maalum		-		“
17. Mh. G.E. Mwakabumbe	 -  D/K/ Ikolo		-		“
18. Mh. A.J. Mwasipu		 -  D/K/ Muungano	-		“
19. Mh. A.A. Kasyupa		 -  D/K/ Makwale		-		“
20. Mh. F.S. Msusi		 -  D/K/ Katumbasongwe-		“
21. Mh. K.S. Kamomonga	 -  D/K/ Ngonga		-		“
 22. Mh. F.N. Mwampiki	 -  D/V/ Maalum		-		“
 23. Mh.  K.K. Mwakalukwa	 -  D/V/ Maalum		-		“
 24. Mh. I.M. Solomoni		-  D/K/ Matema		-		“
 25.Mh.  H.K. Mwaisumo       -  D/K/ Mwaya		-		“
 26.Mh.  Z.A. Omary		-  D/V/ Maalum		-		“
 27. Mh.  K.  Luvanda		-  D/K/ Ngana	        	 -	         “	
 28.Mh.  E.A. Msyani             -  D/K/Busale               -              “

KUMB.NA.KDC/02/11:      WAJUMBE WASIOHUDHURIA
1. Mh.Dr.H.G. Mwakyembe    -         Mbunge     -  Kwa taarifa. 
KUMB.NA. KDC/03/11:  WATAALAM WALIOHUDHURIA
1.     E.B. Mapunda          -	Afisa Utumishi na Utawala (W)	
1.     O.J. Komba	          - 	Mkaguzi wa ndani 			
1.     J.M.Njau		 -	Afisa Kilimo na Mifugo (W)
1.     K.K. Mwamafupa	 -	Kaimu Afisa Tarafa Ntebela	
1.     P.J. Mguli		 -	Afisa Elimu Sekondari (W)		
1.     S.Mgina	           -	Afisa Elimu Msingi (W)
1.     L.F. Mwasisoba	 -	Katibu TSD (W)			
1.     A.A. Mwakasyele	 -	Kaimu Afisa Mipango (W)		
1.     J.H. Kafwinga	 -	Mtakwimu				
1. R.N. Samwel	 -	Afisa Utumishi			
1. J.R. Mwankusye    -	Afisa Biashara (W)			
1. P. Daudi		 - 	Mratibu wa TASAF  II		
1. A.S.Libenanga	 -	Afisa Maliasili na Mazingira (W)	   
1. J.T. Mkuyu	 	 -	Meneja KUWSA
1. S.Mgimba		 -	Kaim Mhandisi Ujenzi (W)				   
1. E.A. Mwakipesile	 -	Kaimu Mhandisi wa Maji (W)		
1. H.S.Mwasumbwe  -	Kaimu Afisa Ushirika (W)		
1. R.Mwandunga	 -	Mchumi				
1. J.B.Ngaiza		 -	Mwanasheria				
1. A.Mkungume	 -      Meneja KYUWSA
1. Dr .F.J.Dugange 	 -      Mganga Mkuu (W)                 	
1. O.H.Mungi		 -      Kaimu Afisa Maendeleo ya Jamii (W)	   
1.  L.E. Kamendu	 -	Mweka Hazina (W)			 
1.  Dr. P. Banzi	 -	Afisa Kilimo na Mifugo  
1.  C.E. Mfalme	 -	 Kaimu Afisa Utamaduni (W)	 
1.  J.B. Komba	 -	 Kaimu Katibu Tawala (W)		 
1.  H.G. Mwakitalu    -    Mhasibu                                    
1. H.Nzowa            -       Afisa Maendeleo ya ardhi (W)                           
1.  S. Lyimo          -       Afisa Ugavi                                
1.  A.B. Kayembele -      Mratibu wa kudhibiti UKIMWI     
1.  O.Mwakalasi     -	 Mtendaji wa Mamlaka ya Mji Mdogo               
1.  C.A. Mwaifunga -      Mwandishi wa Mikutano

AJENDA ZA MKUTANO
1.   Kufungua Mkutano.
1.   Kuridhia Ajenda.
1.   Taarifa za kazi kutoka Kata mbalimbali
1.   Kufunga kikao
KUMB.NA. KDC/04/11:  KUFUNGUA MKUTANO
4.1	Kabla ya kufungua Mkutano Mwenyekiti aliwakaribisha wajumbe na alifungua Mkutano mnamo saa 4:30 asubuhi.
KUMB.NA. KDC/05/11:  KURIDHIA AJENDA
5.1	Wajumbe walipitia na kuridhia ajenda zote zilizowasilishwa Mkutanoni.
KUMB. NA. KDC/06/11:  TAARIFA ZA KAZI KUTOKA KATA MBALIMBALI ZA HALMASHAURI YA WILAYA YA KYELA.
6.	Wenyeviti wa kamati za maendeleo ya kata waliwasilisha taarifa za utekelezaji wa kazi katika maeneo yao kwa kipindi cha robo ya pili (Oktoba – Desemba 2011). Taarifa zilibainisha mambo yafuatayo:- (1) uendeshaji wa vikao vya kisheria katika ngazi ya kitongoji kijiji na kata kwa kubainisha idadi na aina ya vikao, hali ya mahudhurio,na usomaji wa taarifa ya mapato na matumizi,  (2) Utekelezaji wa agizo la serikali juu ya chakula cha mchana mashuleni ,(3) Ujenzi wa shule mpya za sekondali katika kata na ukamilishaji wa shule za sekondali zilizopo, (4) Uchangiaji  wa shughuli za miradi ya maendeleo,          (5) Hali ya utoro Mashuleni, (6) Hifadhi ya usafi wa mazingira,        (7) Uhai wa kamati za UKIMWI za vijiji na kata  (8) Changamoto zilizopo na (9) mapendekezo na maoni ya wajumbe.
I.	UENDESHAJI WA VIKAO VYA KISHERIA KATIKA NGAZI YA KATA NA VIJIJI
6.1	Hali ya uendeshaji wa vikao vya kisheria katika ngazi ya vitongoji, kata na vijiji sio ya kuridhisha kwani  baadhi ya vijiji vimeshindwa kuitisha na kufanya vikao vya Halmashauri na mikutano ya vijiji kwa mujibu wa ratiba, jambo lililopelekea wananchi kukosa fursa ya kujadili juu ya maendeleo yao hususani taarifa za mapato na matumizi pamoja na utekelezaji wa miradi ya maendeleo. Sababu zilizopelekea kushindwa kufanyika kwa vikao na mikutano ya kisheria katika baadhi ya kata na vijiji ni (1) Baadhi ya watendaji wa kata na vijiji kutozingatia ratiba za vikao, (2) Wajumbe na wananchi kushindwa kuhudhuria vikao na mikutano jambo linalopelekea vikao kuahirishwa kwa kutotimia akidi na (3) Baadhi ya watendaji wa kata na vijiji kutoitisha mikutano ya hadhara kwa kuogopa kuhojiwa juu ya mapato na matumizi, (4) Wajumbe kudai posho ya vikao.
6.1.1	Mwenyekiti Mh.G.M.Kipija aliwaomba wajumbe kuyatafutia ufumbuzi mapungufu yaliyopo katika uendeshaji wa vikao katika ngazi ya vitongoji, vijiji na kata kama yalivyo bainishwa na wajumbe.
6.1.2	Diwani wa kata ya Bujonde Mh.P.L.Mwambafula aliomba kuzuia utaratibu wa vijiji kukaimisha watendaji wa vijiji wasio watumishi wa kuajiriwa na badala yake ofisi ya Mkurugenzi iteue Afisa ugani wa kukaimu nafasi hiyo pindi inapokuwa wazi. Alitoa mfano wa kata ya Ngonga ambayo haina watendaji wa vijiji wa kuajiliwa na badala yake vijiji vimekaimisha watendaji ambao sio watumishi wa kuajiriwa suala ambalo ni hatari kwa usalama wa mali na michango ya maendeleo.
6.1.3	Diwani wa kata ya Ipinda Mh.Dr.H.A.Mwakifuna alishauri kufanyika uchaguzi wa wenyeviti wa vijiji na vitongoji ili kuziba nafasi wazi zilizopo baada ya wenyeviti waliokuwepo kufariki dunia au kujiuzuru. Alitoa mfano wa kata ya Ipinda kuwa kuna wenyeviti wa vijiji watano waliojiuzuru suala linalopelekea maamuzi ya kamati ya maendeleo ya kata hiyo kuwa sio halali kutokana na kukosa akidi ya wajumbe na hatimaye kukwamisha maendeleo.
II.	UTEKELEZAJI WA MIRADI YA MAENDELEO
6.2	Miradi mingi ya maendeleo hususani ujenzi wa vyumba vya madarasa katika shule za msingi na sekondari imetekelezwa vizuri  ambapo wananchi wamejenga maboma ya vyumba vya madarasa 57 kwa njia ya kujitolea na miradi mingi inayofadhiliwa na TASAF imekamilika. Aidha hali ya michango ya fedha za ujenzi wa miradi ya maendeleo sio ya kuridhisha kutokana na mwitikio mdogo wa wananchi licha ya jitihada zinazoendelea za kuwaelimisha na kuwahimiza wananchi kuchangia miradi hiyo.
6.2.1	Diwani wa kata ya Ngonga Mh.K.S.Kamomonga alitaka kujua sababu iliyopelekea kituo cha Afya kujengwa katika kijiji cha Kapamisya kilichopo pembezoni mwa kata badala ya kujenga katikati ya kata. Diwani wa kata ya Mwaya Mh.H.K.Mwaisumo alijibu kuwa kituo cha Afya kimejengwa katika kijiji cha Kapamisya kwa sababu ni sehemu ya kata ya Mwaya  na ni katika harakati za kutawanya maendeleo.
6.2.2	Diwani wa kata ya Ikimba Mh.A.N.Mwakisaje alimpongeza diwani wa kata ya Ngonga kwa taarifa yake nzuri na alimuomba kupunguza migogoro iliyopo katika kata yake inayosababisha wananchi kushinda mahakamani badara ya kijihusisha na ujenzi wa miradi ya maendelea. Kaimu Mkurugenzi Mtendaji (W) alisema pamoja na pongezi zilizotolewa kwa taarifa nzuri taarifa ya kata ya Ngonga inamapungufu mengi kwani vitu vingi havijaainishwa katika taarifa hususani hali ya UKIMWI, hali ya chakula mashuleni na hali ya utoro shuleni. 
III.	AGIZO LA SERIKALI KUHUSU CHAKULA MASHULENI
6.3 Kati ya shule za msingi na sekondali zilizopo, chakula cha mchana mashuleni kinatolewa katika shule ya sekondali ya makwale,  nyasa lake shore  na shule ya msingi  mapinduzi.Shule zingine hazitoi chakula cha mchana  kutokana na mwitikiom hasi wa wananchi. Hata hivyo jitihada zinafanyika za kuelemisha wananchi juu ya umuhimu wa kuchangia chakula cha mchana mashuleni.
6.3.1 	 Diwani wa kata ya Muungano alipendekeza kuwa kipengele cha chakula cha mchana shuleni kiondolewe kwasababu sheria ndogo juu ya uchangiaji wa chakula hicho bado kupitishwa. Mkurugenzi Mtendaji (W) alijibu kuwa taarifa hii iendelee kujadiliwa kwa sababu ni agizo la Waziri. Aidha aliwaomba Madiwani kuwahamasisha wananchi kuchangia chakula shuleni kwa sababu sio suala la hiari.
6.3.2 	Diwani wa kata ya Ikimba Mh.A.N.Mwakisaje alimpongeza diwani wa kata ya Makwale na Matema kwa kufanikisha agizo la kutoa chakula cha mchana shuleni na aliwaomba wajumbe kuiga mfano huo.
IV.	UJENZI WA SHULE MPYA KATIKA KATA NA UKAMILISHAJI WA SHULE ZILIZOPO 
6.4 Ujenzi wa shule mpya ya sekondari unatekelezwa katika Kata ya Katumbasongwe ambapo mradi upo katika maandalizi ya awali ya kukusanya michango kwa ajili ya ujenzi, vilevile kuna ujenzi wa shule mpya ya msingi Lubele katika kata ya Ikimba,  shule  mpya ya msingi Mbugani”B”na shule ya mchepuo wa kiingereza katika Mamlaka ya Mji mdogo wa Kyela. Aidha ukamilishaji wa shule zilizopo unaendelea vizuri ambapo wananchi wameendelea kujenga vyumba vya madarasa katika shule za Msingi na sekondari.
6.4.1 	Kaimu Mkurugenzi Mtendaji (W) aliwapongeza wajumbe kwa ujenzi wa vyumba vya madarasa ya shule za msingi na sekondari.
6.4.2 Diwani wa kata ya Katumbasongwe alishauri Halmashauri iandae mpango wa kukamilish ujenzi wa Hostel ya Kyela badala ya ujenzi huo kufanyika kwa kuchelewa na pasipo mipango thabiti.
V.	UCHANGIAJI WA MIRADI YA MAENDELEO
6.5	Uchangiaji wa shughuli za  maendeleo unasuasua kutokana na kuwepo kwa hali ya kisiasa iliyopandikizwa  kipindi cha uchaguzi mkuu 2010 kupitia wagombea wa kisiasa.  Aidha jitihada  zinafanyika ili kuelimisha na kuhamasisha wananchi juu ya umuhimu wa  uchangiaji na kwa watu wanao kaidi kuchangia wanafunguliwa mashitaka katika mabaraza ya kata kwa kosa la kuvunja sheria ndogo ya uchangiaji wa miradi ya maendeleo.
6.5.1	Diwani Viti Maalum Mh.S.P. Ipopo alimpongeza Diwani wa kata ya Makwale kwa makusanyo mazuri ya michango ya maendeleo na aliwaomba wajumbe kuendelea kuwahamasisha wananchi ili kuchangia ujenzi wa miradi ya maendeleo.
VI.	HALI YA MADAWATI
6.6 Hali ya upatikanaji wa madawati katika shule za sekondari na msingi inaonesha kuwa kuna upungufu wa madawati katika shule zote za msingi na sekondari, richa ya jitihada zinazofanyika ili kuondoa tatizo hilo.
6.6.1 	Diwani wa kata ya Ikimba Mh.A.N.Mwakisaje alipendekeza kuwa mwanafunzi anapoingia kidato cha kwanza achangie dawati kama ilivyo katika shule za wilaya ya Rungwe. Mwenyekiti aliomba Idara ya Elimu Sekondari ilifanyie kazi pendekezo hilo na lijadiliwe na kamati husika.
VII.	HALI YA UTORO MASHULENI
6.7 Hali ya utoro mashuleni ni kubwa katika shule za msingi na sekondari kwa wanafunzi wa kike kupata mimba mashuleni.
6.7.1 	Diwani wa kata ya Ipande Mh.S.L.Mwangalaba aliomba kuharakisha mchakato wa sheria ndogo ya kudhibiti mimba shuleni kwani ndio njia pekee ya kupunguza tatizo hilo.
VIII.	HALI YA HIFADHI YA USAFI WA MAZINGIRA
6.8 Baadhi ya kaya hazina vyoo bora na kaya zingine hazina kabisa.  Hata hivyo jitihada zinafanyika za kuwaelimisha wananchi juu ya ujenzi wa vyoo bora na wanao kaidi mwitikio huu, wanafunguliwa mashitaka katika mabaraza ya kata ili kuwashinikiza kujenga vyoo bora.
6.8.1 Diwani Viti maalum Mh.N Kasunga alishauri kupeleka Afisa Afya kata ya Ndobo ili akawahimize wananchi kujenga wa vyoo bora.

IX.	UHAI WA KAMATI ZA KUDHIBITI UKIMWI KATIKA VIJIJI NAKATA
6.9 Kamati za kudhibiti UKIMWI zilizopo katika kata na vijiji hazina uhai kufuatia wajumbe wa kamati hizo kutotekeleza majuku yao.
6.9.1	Diwani wa kata ya Ndobo Mh.J.B.Mwafrika alishauri Halmashauri ijipange ili kuziwezeshe kamati za kudhibiti ukimwi za vijiji na kata kufanya kazi zake na alimuomba mwenyekiti kugawa mipira iliyotolewa na Waziri kwa madiwani ili waweze kugawa katika kata zao badala ya mwenyekiti kugawa mipira hiyo moja kwa moja kwenye vilabu vya mpira.
X	CHANGAMOTO
6.10	Wajumbe walibainisha changamoto zilizopo kama ifuatavyo:          (1) Uwezo mdogo walionao  watendaji wa kata na vijiji katika kusimamia miradi ya maendeleo.  (2) Ubadhirifu na wizi wa  wa fedha za ujenzi wa miradi ya maendeleo unaofanywa na watendaji wa vijiji. (3) Kutokuwepo kwa maafisa watendaji wa vijiji waajiriwa  katika vijiji vingi. (4) Kutokuwepo kwa maafisa ugani kwa baadhi ya kata (5) Kutokuwepo mikakati ya ujenzi wa Hostel. (6) Kutokuwepo Bendera ya Taifa katika baadhi ya shule za msingi na sekondsri,     (7) Kuwepo kwa upungufu wa madawati katika shule za msingi na sekondari, (8) Kuwepo kwa migogoro katika baadhi ya kata na vijiji, (9)Kusimama kwa ujenzi wa kituo cha Afya kata ya Ngonga kutokana na ukosefu wa fedha za kununua saruji. (10) kujiuzuru kwa wenyeviti wa vijiji katika baadhi ya vijiji, (11) Maafisa watendaji wa Kata na Vijiji kutozingatia ratiba ya vikao
XI       MAONI YA WAJUMBE
6.11	Wajumbe walitoa maoni na mapendekezo yafuatayo ili kutatua changamoto zilizopo: (1) Fedha za michango ya maendeleo zipelekwe benki kabla ya matumizi ili kudhibiti ubadhilifu na wizi,    (2) Kuandaa walaka wa namna ya kuwakaimisha watendaji wa vijiji ili kuziba nafasi wazi zilizopo,   (3) kuwapeleka maafisa ugani katika kata ili kuziba nafasi wazi zilizopo,  (4) kuitisha vikao vya kitarafa ili kupanga mikakati ya ujenzi wa Hostel, (5) kufanya uchaguzi wa wenyeviti wa vijiji ili kuziba nafasi wazi zilizopo, (6) Kununua na kusimika bendera ya Taifa katika shule zote za msingi na Sekondali, (7) kuchangia madawati  kwa kila mwanafunzi anayejiunga na shule  ya msingi au sekondali, (8) kutatua migogoro iliyopo katika kata,     (9) kuelemisha jamii juu ya kutumia fedha za michango zilizopo ili kununua saruji kwa ajili ya ujenzi wa kituo cha Afya cha Ngonga.
6.11.1 Kaimu Mkurugenzi Mtendaji (W) aliwapongeza wajumbe kwa  ushauri na maoni yaliyotolewa na aliwaagiza wakuu wa Idara kuyafanyia kazi maoni hayo. Aidha aliahidi kuboresha fomati ya kutolea taarifa.

KUMB.NA. KDC/07/11:  KUFUNGA KIKAO
7.1	Mwenyekiti alifunga kikao mnamo saa 11.05 jioni.

U  M  E  T  H  I  B  I  T  I  S  H  W  A

……………………………….                                     …………………………………….
     G.M.KIPIJA							       C.R.KASONGO
(MWENYEKITI)							    (KATIBU)

TAREHE: ……………………………………….

